
 
ТЕМА 1.  
 

Көйгөйлүү коммерциялык банктарда вексель түрүндө жана депозиттик эсептерде 
жайгаштырылган камсыздандыруу компанияларынын акча каражаттары тууралуу. 

 

Камсыздандыруучу уюмдардын камсыздандыруу (техникалык) резервдерин жайгаштыруу 

ЭРЕЖЕЛЕРИНЕ (КРнын Мамлекеттик финансы рыногун көзөмөлдөө жана жөнгө салуу кызматынын 2007 

жылдын 17 августундагы N 1 токтому тарабынан бекитилген) ылайык, камсыздандыруу компаниялар, 

камсыздандыруу (техникалык) резервдерин жабуу (камсыздоо) активдерин жайгаштырууга милдеттүү. 

Камсыздандыруу (техникалык) резервдерин жабууга алынган активдер ишенимдүүлүк, кайтарымдуулук, 

кирешелүүлүк, ликвиддүүлүк жана диверсификация талаптарын канааттандырышы керек. Аталган 

Эрежелер топтомунда жазылган  талаптардын камсыздандыруу уюмдары тарабынан аткарылбай 

келиши, камсыздандыруу уюмуна каршы, Кыргыз Республикасынын камсыздандыруу мыйзамына 

ылайык, тийиштүү чараларды көрүүгө негиз болуп саналат, б.а. андан аркы санкциялар 

лицензияны кайтарып алууга чейин каралган.  

Камсыздандыруу (техникалык) резервдерин жабуу төмөндөгү активдердин эсебине кабыл алынат: 

1) Кыргыз Республикасынын мамлекеттик баалуу кагаздары; 

2) Акционердик коомдордун баалуу кагаздары, катышуунун дагы башка укуктары; 

3) банктык салымдар (депозиттер); 

4) кыймылсыз мүлк; 

5) камсыздандыруу (техникалык) резервдериндеги кайра камсыздандыруучулардын үлүшү; 

6) кайра камсыздоого кабыл алынган коркунучтар боюнча сыйлык депосу; 

7) камсыздандыруучулардын, камсыздандыруучу ортомчулардын камсыздандыруу сыйлыктары 

(акылары) боюнча дебитордук карызы, камсыздандыруучулардын мамлекеттик милдеттүү 

камсыздандыруу келишимдери боюнча дебитордук карызынан сырткары; 

8) камсыздандыруучулардын мамлекеттик милдеттүү камсыздандыруу келишимдери боюнча 

дебитордук карызы; 

9) кайра камсыздандыруу жана биригип камсыздандыруу операциялары боюнча кайра 

камсыздандыруучулардын, кайра камсыздандырылгандардын жана камсыздандыруучулардын 

дебитордук карызы; 

10) шарттуу түрдө күрөө милдеттенмелери бүтүрүлгөн займдар; 

11) банктардын эсебиндеги акча каражаттары, накталай акчалар; 

12) Кыргыз Республикасынын аймагындагы алтын жана күмүш куймалары. 

 Бирок 2010-жылдын 7-8 апрелиндеги өлкөдө болуп өткөн окуялардан кийин, кээ бир банктарда 

консервациялоо жана атайын администрлөө режимдери киргизилди. Физикалык жана юридикалык 

тараптар депозиттерге салган акча каражаттарын өстүрбөй кармап турууда. ААК «Кыргызстан», «Лондон-

Бишкек» Камсыздандыруу Компаниясы, ЖАК «Мега Иншуренс Групп», «Страховой резерв» 

Камсыздандыруу Компаниясы, ЖАК «AUB-Страхование» өңдүү кээ бир камсыздандыруу компаниялар, 

камсыздандыруу резервдерине активдерди жайгаштыруу эрежелерине ылайык, ири суммаларды депозит 

жана вексель түрүндө ААК «АзияУниверсалБанк», ЖАК «Манасбанк» жана ААК «КыргызКредитБанк» 

сыяктуу банктарга салган. Бирок азыркы жагдайдан жана коммерциялык банктардын бүгүнкү күндөгү 

абалынан улам, бир дагы уюм өз акча каражаттарын келишимди бузуу жолу менен болсо дагы алуу 

мүмкүнчүлүгү жок болууда.   Жабыр тарткан бардык камсыздандыруу компаниялары бир нече жолу 

бардык инстанцияларга жана ылайыктуу структураларга, жана бул маселенин чечилишине түздөн-түз 

катышы бар банктардын өздөрүнө кайрылышкан, бирок эч майнап чыккан жок.  

Мына ушул себептен, биз аталган тармактарды жетектеген мамлекеттик органдар бул маселени 

чечүү үчүн кечиктирилгис чараларды көрүүсү зарыл деп эсептейбиз.  

 


